
శ్రీ రా మా య ణ ము








-:దేవతలవలన సీత సురక్షితముగానున్నదని యెఱిఁగి యామెవద్ద సెలవు గైకొనుట :-


మిన్నుల నుండి “భూ - మిజకేమి కొఱఁత?

విన్నబాటేల? సే - వించి భూమిజను

చనుము క్రమ్మర రామ - చంద్రునిఁ దెమ్ము

తునిమింపు మెల్ల దై  - త్యుల" నంచుఁ బలుక

తలయెత్తిచూచి యా - దారిగా మ్రొక్కి

వలకన్ను గదల న - వ్వైదేహిఁ జేరి

యడుగులఁ బ్రణమిల్లి - "యమ్మ! పోయెదను

తడయక దశరథా - త్మజుని సన్నిధికి. 4390  

ననుమతి యమ్మ”న్న - ననిల నందనునిఁ

గనుఁగొని మరల రా - ఘవురాణి వలికె.

“పోవన్న! వాయుజ! - పోయి శ్రీరాముఁ

దేవన్న! తెచ్చి దై  - తేయులతోడ

రావణుఁ దునిమించి - రామునిచేతి

కీవన్న! నన్ను నా - యిడుములు దీర్చి

నమ్మితిఁ బ్రాణదా - నము సేయు మీవు!

పొమ్మ"న్నఁ బవమాన - పుత్రుఁడు వలికె.

“పోయెద నేను గొ - బ్బున రాముఁ దెచ్చి

మాయమ్మ! ఱేపె నీ - మది చల్లఁ జేసి
4400  

లంకపైఁ గపుల నె - ల్లను డించి నాఁటి

యంకంబులోన ద - శానను ద్రుంచి

నీవు నీమగనిఁ జెం - ది యయోధ్యకడకు

దేవియు దేవర - తీరున మఱలి

